
■ RADIO
14.03 LA POPULARA (REP.)

Tschiervs, chavriels e chamutschs

La chatscha ha inspirà blers cumponists
da musica populara e franc èn era blers
gist sezs chatschaders. En mintga cas datti
ina colliaziun tranter musica populara e
chatscha. Sco auter èsi uschiglio da de-
clerar che numerus sauts e chanzuns
popularas portan titels sco «Sault da ca-
tschadur, Uf dr Bündner Jagd, Parablas
da chatscha, Jägerschottisch, Il chatschader
ubain DJäger vom Calanda». Quels ed
anc blers auters udis en «La populara».
Redacziun: Josefina Gaudenz

9.03 PROFIL

Stefanie ed Alois Poltéra-Zarn
Dapli che 30 onns mintga di ensemen

Els han emprendì d'enconuscher in l'auter
en la psichiatria, omadus lavuravan là.
Alois Poltéra sco medi e Stefanie Zarn
sco tgirunza. Il medi generalist e la tgi-
runza generalista, omadus han lavurà en
pliras spartas da lur mastergns. Quai han
els savens duvrà en lur pratica commu-
nabla ch'els han manà 30 onns a Glion.
Sper la lavur communabla partan els era
ils hobis da far sports, da passlung e currer.
Mintga di ensemen, e quai privat ed en

11.03 MAGAZIN DA CULTURA

Sigls da lingua a Segl
Durant trais dis han lieu a Segl ils «Sigls
da lingua», ina dieta trilingua che sa
fa-tschenta cun la poetica da la plurilin-
guitad litterara en il Grischun. Il «Magazin
da cultura» fa visita a Segl e s'inscuntra
cun Dominik Müller, docent per littera-
tura tudestga a l'Universitad daGenevra.

Müller è sa fatschentà cun fastizs dal
rumantsch en texts tudestgs da suenter
1970. Ina da sias conclusiuns tradescha
el cun in tschegn: «Jau sun surstà quant
savens ch'i vegn ì a sepulturas en quests
texts!» La rubrica da litteratura sfeglia
en la monografia «Munds», in cudesch
che cuntegna diversas ovras da l'artist
Luis Coray.
Redacziun: Astrid Alexandre

12.06 / 20.03 PALAVER

Il sguard sin l’emna

Damaun èsi puspè uschè lunsch: la cha-
tscha grischuna cumenza, ed i dat bler da
sajettar. Apple duai pajar 13 milliardas
Euros taglia a l’Irlanda, e lezza less gnanc
quests daners. E sch’ils daners sin ils
contos na portan betg dapli tschains
laschan adina dapli persunas ed ussa era
interpresas lur respargns sut la matratscha.
Quai èn intgins dals temas che Gian
Ramming e Bernard Bearth discute-
schan en il «Palaver» da quest’emna.

12.45 DANUMEDA PUM

Nums da chatscha
Lufs, chamutschs ed urblaunas

La chatscha cumenza, ils blers chatscha-
ders èn experts da toponims. Propi per
els èsi fitg impurtant da pudair descriver
exact lur territori. Blers nums mussan
che la selvaschina era gia adina in tema
en nossa cuntrada. En Engiadina datti sis
lieus cun il num Chantaluf: urlavan ils
lufs u chantavan els per noss perdavants?
Han ils chatschaders en la Val Chamuera
dapli vistas da sajettar in chamutsch che
lur collegas? U quantas urblaunas stan
sin il Pez Urlaun sper Trun?
Redacziun: Chasper Pult

19.00 SOUNDCHECK

Halunke live
La band bernaisa cun blera musica da lur
disc actual «Easy». Halunke è il project

da Christian Häni, l'anteriur chantadur
da Scream. E Halunke è ina da las bands
bernaisas las pli interessantas e creativas.
Il principi damars han els fatg in concert
a Köniz ed han preschentà lur disc «Easy»,
e quest concert udis en il «Soundcheck»
da questa saira.
Redacziun: Jachen Prevost

8.06 / 20.03 VITA E CRETTA

Mamma Tresa: L'anghel dals
paupers u anghel infernal?

MammaTresa è per blers il simbol per la
charezza proximala. Ella ha lavurà sia
entira vita en ils slums da Calcutta, ha
bajegià ospitals e chasas per paupers.
Langhel dals paupers vegn ella era num-
nada. 1979 ha ella survegnì per ses enga-
schi il premi Nobel. Ils 4 da settember
2016, gnanc 20 onns suenter sia mort,
vegn Mamma Tresa declerada sontga a
Roma. Ma quai n'è betg nundispitaivel.
Ilpredidadumengia faGuidoTomaschett.
Redacziun: Gabriela Desax

9.03 MARELLA

«Vairamain faschainsa pli grev al
client» – agricultura in zichel auter

Dad iertins affittads e da pachets da ver-
duras ans raquinta l'emissiun «Marella»
questa fin d'emna. A Sent en Engiadina
Bassa venda ina giuvna pura ensemen
cun sias duas soras betg pli tenor
kilos, mabain tenor meters quadrat sur-
fatscha. Ed a Pratval en la Tumleastga
datti tar il «Biotisch» chistas da verdura,
pervia dal plaschair e per raschuns eco-
nomicas. Vegni cun nus sin vias alterna-
tivas da verduras e salatas ed emprendì ad
enconuscher models d'agricultura nua
che producents e consuments han ina
relaziun magari pli stretga.
Redacziun: Rafael Müller

14.03 ARTG MUSICAL

Artg musical a Strada
en il Museum Stamparia (2. part)

Ils 14 da matg 2016 ha «l'Artg musical»
visità Strada en Engiadina Bassa. Là en il
Museum Stamparia han sis furmaziuns
indigenas chantà e sunà. «L'Artg musical»
porta las producziuns musicalas ed ils
discurs da quest inscunter. En la segunda
part udin nus: la Chapella ad hoc Matti-
nadas da Tschlin-Strada, Sidonia Caviezel
(accordeon), Maria Pardeller-Fliri (clari-
netta) e Nina Mayer (chant) ed alura las
duas soras Braida (chant/e-piano) e Lucia
Janett (chant) cunMiraWiestner (ghitarra).
Redacziun: Giusep G. Decurtins

15.03 LA CLASSICA (REP.)

La classica – in concert:
Turitg, Tonhalle

Beethoven cun Oliver Schnyder ed il
Zürcher Kammerorchester ZKO.

19.00 LA CLASSICA

Hits da la musica classica (5. part)

«La classica» porta ovras popularas che
stgaudan adina puspè cor ed olma. En sia
seria cun hits porta la classica questa giada
cumposiziuns da: Franz Schubert, Emil
Waldteufel, Franz von Suppé, Johannes
Brahms.HansMay, JosephHaydn, Lud-
wig van Beethoven, Gioacchino Rossini,
Antonin Dvoark, Piotr Ilitsch Tschai-
kowsky, Francesco Paolo Tosti ed
Edward Elgar.
Redacziun: Giusep G. Decurtins

■ TELEVISIUN
13.20 CUNTRASTS SIN RSI LA2 (REP.)

Sgular senza cunfins?

Essas vus sgulads en vacanzas questa
stad? U avais vus be laschà sgular voss pa-
tratgs? La redacziun dals Cuntrasts sgola
en pliras direcziuns tras l’emprima emis-
siun suenter la stad: cun dronas, cun aviuns
u perfin ensemen cun tschess barbets.

17.40 TELESGUARD SIN SRF 1

L’emissiun d’infurmaziun sin SRF 1
cun suttitels tudestgs sin TXT 777

(repetiziun sin SRF info tranter las 18.00
e las 22.00)

SONDA, 3 DA SETTEMBER €€ €€€€€

17.15 CUNTRASTS SIN SRF 1 (REP.)

Sgular senza cunfins?
Essas vus sgulads en vacanzas questa
stad? U avais vus be laschà sgular voss pa-
tratgs? La redacziun dals Cuntrasts sgola
en pliras direcziuns tras l’emprima emis-
siun suenter la stad: cun dronas, cun aviuns
u perfin ensemen cun tschess barbets.

17.40 MINISGUARD SIN SRF 1

Scumond da la burka
In scumond che chaschuna bler discus-
siuns en Svizra ed en l’exteriur. La burka
è il vestgì che dunnas muslimas portan
fitg stedi. Dentant cun quest scumond
na duess betg mo la burka vegnir scu-

mandada. La gista formulaziun da la
lescha è: Il scumond da zuppar la fatscha.
Il Mini-sguard mussa tge che vegn propi
scumandà e pertge che intginas persunas
vulan che quest scumond duess valair en
l’entira Svizra.

2200 scolars ed in’emna
incendis ed inundaziuns

Per la 5avla giada ha lieu aTusaun l’acziun
«fieu ed aua» da l’Assicuranza d’edifizis
dal Grischun. Durant in’emna pon sco-
laras e scolars dal Grischun visitar l’areal
dal centerda scolaziundapumpiersPantun
a Tusaun. Il Minisguard accumpogna
trais scolars da la 5 e 6avla classa da
Tusaun. Els emprendan da stizzar fieu
sin l’areal d’exercizi e guardan co ch’ils
pumpiers lavuran.

Il magazin d’infurmaziun per uffants
(repetiziun sin SRF info tranter las 18.00
e las 19.30)

Dapli davart il Minisguard chattais
sinwww.minisguard.rtr.ch

7.30 CUNTRASTS SIN RSI LA1 (REP.)

Sgular senza cunfins?
Essas vus sgulads en vacanzas questa
stad? U avais vus be laschà sgular voss pa-
tratgs? La redacziun dals Cuntrasts sgola
en pliras direcziuns tras l’emprima emis-
siun suenter la stad: cun dronas, cun aviuns
u perfin ensemen cun tschess barbets.

17.15 MINISGUARD SIN SRF 1 (REP.)

Il magazin d’infurmaziun per uffants

17.25 CUNTRASTS SIN SRF 1

In discurs cun Marc Spescha
«Mintgatant ston ins er pajar

per sias persvasiuns»
Marc Spescha lavura dapi passa 25 onns
sco advocat da migraziun aTuritg. En sia
vita professiunala ha el gia accumpagnà
passa 2000 clients. El ha publitgà divers
cudeschs davart il dretg da migraziun ed
è in criticher profilà da la politica e pra-
tica da migraziun en Svizra. En il discurs

cunRicoValär raquintaMarc Spescha da
ses engaschament per meglierar la situa-
ziun da migrants en Svizra ed er davart
sias experientschas sco refusader dal ser-
vetsch militar ch’è vegnì en praschun e
sco confundatur da la Gruppa per ina
Svizra senz’armada.

www.rtr.ch al puls dal Grischun

la professiun. Da quai raquintan els en
l'emissiun «Profil» tar RTR.
Redacziun: Linus Livers

